
Inatsisartut suleriaasianni § 37 imm. 1 naapertorlugu Naalakkersuisunut apeqquteqaat imaattoq 

matumuuna saqqummiuppara.  

 

Naalakkersuisunut apeqquteqaat: 

 

1) Nunatsinni katsorsaasut ilinniarsimasut (DAC) atorluarneqarnissaat anguniarlugu 

Naalakkersuisut pilersaaruteqarpat? 

a. Taamaappat, Naalakkersuisunut pilersaarutit 

nassuiaatigeqquneqarput 

(Inatsisartunut ilaasortaq Doris J. Jensen Siumut)  

Tunngavilersuut: 

 

Innuttaasut peqqissusaannik ukiut sisamakkaarlugit misissuisoqartarpoq, tassuuna 

takuneqarsinnaavoq angutit inuusuttut aammalu angutit inersimasut akornanni 

annertusigaluttuinnartumik ikiaroornartoq atugaasoq aamma politiit ukiumoortumik 

nalunaarutaanni 2022-meersumi aanngajaarniutinik arsaarinnissutit annertusisimasut 

takuneqarsinnaavoq. 2020-imi 26,77kg, 2021-imi 97,4kg kiisalu 2022-imi 129,68kg1 kisitsisit 

taakkua takutippaat ajornartorsiutit annertusiartuinnartut soorluttaaq nunatta nakorsaanerata 

tamanna siulittuutingereeraa. Aanngajaarniutit arsaarinnissutigineqarsimasut 2022-mi tassaapput: 

Svampe, kokain, LSD, Hash naasutai, ecstasy, amfetamin, iisartakkat assigiinngitsut 545-t, 

melatonin, oxycodan, clonazepam, MDMA  

Ukiut siuliini Minnesota tunngavigalugu katsorsaariaaseq atorneqarnikuuvoq, inuit 

aanngajaarniutinik atuisuusimasut qaangiisimasullu katsorsaasutullu ilinniarsimasut (DAC) 

katsorsaanermi atorneqartarnikuupput ullumikkullu akuerisaavoq. 2016-imi Allorfik aallartimmat 

Alternativ behandling atulerpoq taassuma kinguneraa kalaallit Minnesota tunngavigalugu 

                                                           
1 https://politi.gl/-/media/mediefiler/gl/dokumenter/aarsstatistik-2022.pdf  

https://politi.gl/-/media/mediefiler/gl/dokumenter/aarsstatistik-2022.pdf

katsorsaanermik ilinniarsimasut 20-t sinneqartut ullutsinni atorneqarunnaarmata taakkualu 

ilinniarsimasut allanik suliffeqalersimallutik. 

Qulaani allaaserisattut paaserusunnarpoq, nunatsinni katsorsaasut ilinniarsimasut (DAC) sooq 

atorniarneqannginnersut? Tassami taakkua ilinniarnerat Inatsisartut namminneq akuerisaraat 

nunanilu avannarlerni ilinniagaq taanna akuerisaavoq. 

 

 

 

Apeqqutigineqartut nutsersimaneri nalornissutigineqassappata kalaallisut allaqqasortaa 

aallaavigineqassaaq. Apeqqutigineqartut ullut suliffiusut qulit (10) iluanni akeqquneqarput. 


